
ШІЛДЕ 2023ж.  

  

Басқарушылық есеп 
  
Бөлінген уақыт: 3 сағат  
  
Бұл емтиханда төрт тапсырма қамтылған, оның әрқайсысы бірнеше бөлімнен тұрады. 
 Төрт тапсырманың барлығын орындаңыз. 
 Тапсырмаларға жауаптарға арналған жұмыс дәптерінде жауап беріңіз. 

Есіңізде болсын, емтихандық модульдегі кез келген жазбалар 
бағаланбайды, алайда Сіз оған өзіңізге ыңғайлы болу үшін жазба енгізіп 
(яғни оны шимай дәптер ретінде қолданып) отырсаңыз болады. 

 Әр тапсырмаға жауап жаңа парақтан басталуы тиіс. 
 Емтихан аяқталғаннан кейін жауаптарға арналған жұмыс дәптерін тапсырыңыз. 
 Жақшаның ішінде әр тапсырманың атауынан кейін оның ең жоғары балы 
келтірілген. 
 Уақытты жұмсау бойынша ұсыныс: 

1-тапсырма, 20 балл 30 –  36 минут 
2-тапсырма, 15 балл 22 –  27 минут 
3-тапсырма, 15 балл 22 –  27 минут 
4-тапсырма, 50 балл 75 –  90 минут 

Уақыттың жиыны: 150 – 180 минут 

 Барлық ақшалай шамалар есептік бірлікпен (е.б.),  
осы емтиханда қолданылатын халықаралық ақшалай өрнекпен 
көрсетілген. 

 Қаржылық емес және программаланбайтын калькуляторларды қолдануға рұқсат 
етіледі. 

 
НАЗАР АУДАРЫҢЫЗ! 

Емтихандық буклетті емтихандық бөлмеден шығаруға ТЫЙЫМ САЛЫНАДЫ. Сіз емтихандық 

буклетті тапсыруыңыз қажет. 

 

ЕМТИХАНДЫ БАСТАУҒА РҰҚСАТ АЛМАЙЫНША БҰЛ ПАРАҚТЫ АШПАҢЫЗ. 

Барлық құқықтар қорғалған. Бұл басылымның ешбір бөлімін заңнамамен тікелей көзделген 

жағдайларды санамағанда, АҚКК компаниясының алдын-ала рұқсатын алмайынша жаңғыртуға, 

деректерді сақтауға және өңдеуге арналған қандай да бір жүйеде сақтауға немесе электронды немесе 

механикалық құралдарды, соның ішінде ксерокөшірмелеуді, ақпаратты сақтауға немесе іздеуге 

арналған қандай да бір құрылғыларға жазуды қолданумен қандай да бір нысанда беруге болмайды. 

АҚКК компаниясының рұқсатын алуға арналған сұратуларлы мына мекенжай бойынша жолдап отыру 

керек: kvalkom@psad.kz 

mailto:kvalkom@psad.kz

 1-тапсырма (20 балл) 

Ника компаниясы бау-бақшаға арналған жиһаз жасаумен айналысады. Ірі сауда орталығы бау-бақша 

жиһазы жиынтықтарының бірнеше санын сатып алуды ұсынды, ұсынылған баға – 120 е.б. 

Ника компаниясының тұрақты түрдегі шығындары айына 383 500 е.б. құрайды. Бұған үй-жайларды 

жалға алу, кеңсе қызметкерлерінің жалақысы және басқасы кіреді. Компанияның өндірістік 

қуаттылықтары тұрақты шығындардың мөлшеріне әсер етусіз, айына бау-бақша жиһазы 

жиынтықтарының 8000 мыңға дейінгі бірлігін жасап отыруға мүмкіндік береді. 

Бау-бақша жиһазының 1 жиынтығын жасауға жұмсалатын айнымалы шығын 55 е.б. құрайды. 

Е.б. берілген нәтижелерді үтірден кейінгі 2 таңбаға дейін, жиынтықтар санындағы нәтижелерді бүтін 

санға дейін дөңгелектеп отырыңыз. 

Талап етіледі: төменде келтірілген сұрақтарға жауап беріңіз. 

1.1. Ника компаниясына залалсыздық деңгейіне шығу үшін сату керек болатын бау-бақша жиһазы 

жиынтықтарының санын есептеңіз. 

 

 

 

 

1.2. Егер Ника компаниясы 70 000 е.б. мөлшерінде пайда табуды көздеп отырған болса, оған бау-

бақша жиһазының қанша жиынтығын сату керек болатынын есептеңіз. 

 

 

 

 

1.3. Ника компаниясы бау-бақша жиһазының 6000 жиынтығын сатқан жағдайда қанша пайда 

табатынын есептеңіз. 

 

 

 

 

1.4. Ника компаниясына 6000 жиынтықты сатумен 70 000 е.б. пайда табу үшін бау-бақша 

жиынтығын қандай бағамен сату керек болатынын есептеңіз. 

 

 

 

 

1.5. Сонымен қатар, сауда орталығы Ника компаниясына бау-бақша жиһазын 20 000 е.б. мөлшерінде 

жарнамалау ақысын төлеу туралы шарт қойды. Жарнамаға осындай біржолғы шығындардың 

орнын жабу үшін Ника компаниясы қосымша қанша бау-бақша жиынтығын сатуы керек. 

1.6. Ника компаниясының бекітілген қауіпсіздік маржасы 30% болғандықтан, Ника компаниясына   

ірі сауда орталығына бау-бақша жиһазы жиынтығының қанша бірлігін сату керектігін есептеңіз 

(олардың шарттарымен, соның ішінде 20000 е.б. мөлшерінде жарнаманың ақысын төлеуге 

қатысты. 

 

 

 

 

 

 

1.7. Ника компаниясының жарнамалық шығындарды ескерумен өзінің өндірістік қуаттылығын 

барынша жүктемелеген жағдайда қанша табатынын есептеңіз. Жоғарыда алынған деректерге 

негізделумен, Ника компаниясына сауда орталығына арнап шартқа қандай ұсыныстар енгізу 

керектігі туралы қорытынды жасаңыз (сипаттау, есеп-қисапсыз). Ника компаниясынан кем 

дегенде 2 қарсы ұсынысын атаңыз. 

 

 

 

 

 

 

 

 

 

 

 

 

 

 

 

 

 

 



Басқарушылық есепке алу  Шілде 2023 ж. 

©2023 АҚКК. Барлық құқықтар қорғалған. 5 

 2-тапсырма (15 балл) 

Компас компаниясы қорларды сақтау бойынша өз шығындарын барынша азайтудың жолдарын 

қарастыруда. 

Бір бірлігінің бағасы 24 е.б. құрайтын шикізатқа жылдық сұраныс бір жылда 120 000 бірлікті 

құрайды.  

Бұл шикізаттың қорын басқару шығындары төмендегілерді құрайды: 

- тапсырыс берудің құны: тапсырыс үшін 9 е.б. 

- сақтау құны: жылына бір бірлігі үшін 0,4 е.б. 

Бұл шикізатты жеткізуші 20 000 және одан көп бірлікке тапсырыс берген жағдайда көтерме саудада 

сатып алуға арнап 1,5 % көлемінде жеңілдік беруді ұсынды. 

Егер көтерме саудада сатып алуға тапсырыстар мерзімді түрде беріліп отырса, бұл шикізатты 

сақтаудың жылдық құны жылына бір бірлігі үшін 1,5 е.б. дейін өседі деп күтілуде. 

Талап етіледі: төменде келтірілген сұрақтарға жауап беріңіз. Бір бірлігіне жеңілдігі бар бағаны 

санамағанда, барлық нәтижелерді бүтін санға дейін (үтірден кейінгі 2 таңбаға дейін) дөңгелектеп 

отырыңыз. 

 

2.1. Экономикалық тұрғыдан негізделген тапсырыс көлемін қолданумен шикізат қорының жалпы 

құнын есептеп шығыңыз. 

 

 

 

 

 

 

 

 

 

 

 

2.2. Жеткізуші ұсынған жеңілдікті қабылдау шикізаттың жалпы құнын төмендете ме, жоқ па, соны 

есептеңіз. 

2.3. Компас компаниясына қорларды басқару тұрғысында қалай әрекет еткен дұрыс болатыны туралы 

қорытынды жасаңыз. 

3-тапсырма (15 балл) 

Компания А немесе Б өнімдерінің бірін шығарудың тиімділігін қарастыруда. Өндірістік 

қуаттылықтар өнімнің бір түрін ғана шығаруға жетеді. Компания зерттеу жүргізіп, өнімдердің 

әрқайсысы бойынша келесі деректерге ие болды. 

 

А өнімі бойынша ықтималдықтардың үлестірілуі  

Нәтиже (залал/пайда), е.б. Бағаланатын ықтималдық 

-              2 000                    0,10    

               3 000                    0,20    

               5 000                    0,35    

               7 000                    0,25    

             10 000                    0,10    

                  1,00    

  

Б өнімі бойынша ықтималдықтардың үлестірілуі 

Нәтиже (залал/пайда), е.б. Бағаланатын ықтималдық 

-              3 000                    0,05    

               2 500                    0,25    

               5 000                    0,40    

               8 000                    0,15    

               9 000                    0,15    

                  1,00    

 

Талап етіледі: төменде келтірілген сұрақтарға жауап беріңіз. Представьте необходимые 

расчеты. 

Орташа квадраттық ауытқулардың мәнін бүтін санға дейін дөңгелектеңіз, өнім бойынша 

вариациялану коэффициент 3 белгіге дейін барады. 

3.1. А өнімі бойынша ықтималдықтарды үлестіру үшін күтілетін мәнді есептеңіз. 

3.2. Б өнімі бойынша ықтималдықтарды үлестіру үшін күтілетін мәнді есептеңіз. 

 

 

 

 

 

 

 

 

 

 

 

 

 

 

 

 

 

3.3. А өнімі үшін стандарттық (орташа квадраттық) ауытқуды есептеңіз. 

 

 

 

 



Басқарушылық есепке алу  Шілде 2023 ж. 

©2023 АҚКК. Барлық құқықтар қорғалған. 9 

 

 

 

 

 

 

 

 

 

 

 

 

 

 

3.4. Б өнімі үшін стандарттық (орташа квадраттық) ауытқуды есептеңіз. 

 

 

 

 

 

 

 

 

 

 

 

 

 

 

 

 

 

 

 

 

 

 

 



Шілде 2023 ж. Басқарушылық есепке алу  

10 ©2023 АҚКК. Барлық құқықтар қорғалған. 

3.5. А мен Б өнімдері үшін вариациялану коэффициенттерін есептеңіз. 

 

 

 

 

 

 

 

 

 

 

 

 

 

 

 

 

 

3.6. Компанияға жоғарыда алынған есептеулерге негізделумен, сонымен бірге тәуекел тұрғысында 

қандай өнімді шығарған дұрыс болатыны туралы қорытынды жасаңыз. 

4-тапсырма (50 балл) 

Төменде келтірілген сұрақтардың әрқайсысы бойынша ең жақсы жауапты таңдаңыз. 25 сұрақтың 

барлығы бойынша өз жауабыңызды белгілеңіз. Әр сұраққа тек бір ғана жауап беріңіз. Барлық 

сұрақтарға жауап беріңіз. Сіздің бағаңыз дұрыс жауаптардың жалпы санына негізлетін болады. 

 

4.1. Төменде келтірілген тұжырымдамалардың қайсысы PESTLE талдаудың мәнін белгілеу үшін 

дұрыс болып табылмайды? 

О а) Ол сыртқы ортаның факторларын 6 категория бойынша анықтап және бағалауға 

көмектеседі, олар: P (Political) Саяси, E (Economical) Экономикалықе, S (Social-Culture) 

Әлеуметтік-Мәдени, T (Technological) Технологиялық, L (Legal) Құқықтық және E 

(Environmental/Ecological) Экологиялық факторлар; 

О б) Барлық компаниялар өз бизнесіндегі олардың қызметіне әсер ететін немесе әсер етуі 

мүмкін және өздеріне өз кезегінде компания әсер етуі мүмкін факторларды белгілеп отыруы 

тиіс; 

О в) Барлық факторлар мұқият талдаудан өткізіліп, олардың компанияға ықтимал әсері 

бағалануы тиіс; 

О г) Сыртқы факторлардың компанияға екі перспектива бойынша әлеуетті әсер етуін бағалау 

қажет: олар нарыққа қалай әсер етеді және олар компанияның операциялық қызметіне қалай 

әсер етеді. 

 

4.2. Төменде аталғандардың қайсысы SWOT-талдау үшін қате тұжырымдау болып табылады? 

О а) Талдау ұйымның ішіне қарай емес, сатып алушыға бағытталуы тиіс; 

О б) Мықты және әлсіз жақтары — бұл компанияның ішкі қасиеттері, демек ол оларды бақылап 

отыра алады; 

О в) Мүмкіндіктер мен қауіп-қатерлер нарықтық ортаның сипаттамаларымен байланысты және 

ұйымның бақылауына келеді; 

О г) SWOT-талдау көп жағдайда әрбір жетекші бәсекелес пен жекелеген нарықтарға арнап 

құрастырылады. 

 

4.3. Төменде ұсынылғандардың қайсысы М.Портер бойынша қозғағыш бәсекелес күш болып 

табылмайды?  

О а) Жаңа қатысушылардың басып кіру қаупі; 

О б) Алмастырғыш-тауарлардың пайда болу қаупі; 

О в) Экологиялық факторлардың қаупі; 

О г) Жеткізушілердің нарықтық билігі. 

 

Келесі шарт 4.4 және 4.5 тапсырмаларына қатысты болып табылады.  

Шәйнек шығаратын компанияның тұрақты операциялық шығындары – жылына 5 млн. е.б., айнымалы 

операциялық шығындары – бір бірлігі үшін 2,5 е.б., орташа сатылу бағасы – бір бірлігі үшін 5 е.б. 

 

4.4. Бірлікпен және ақшалай көрсетілген сатылымдар көлемімен берілген операциялық 

залалсыздықтың жылдық нүктесін белгілеңіз. 

О а) 2 млн. бірл., 12,5 млн. е.б.; 

О б) 1 млн. бірл., 10 млн. е.б.; 

О в) 2 млн. бірл., 10 млн. е.б.; 

О г) 1 млн. бірл., 12,5 млн. е.б. 

 

4.5. Жылына 7 млн. бірлікті құрайтын сатылымдар деңгейі кезіндегі операциялық «тетіктің» күшін 

есептеңіз. 

О а) 1,4; 

О б) 1,2; 

О в) 3,5; 

О г)  1,0. 

 

4.6. Электр аспаптарын шығаратын компания жаңа өнімді шығару кезінде оқыту қисықсызығының 

70% әсері байқалып отыратынын анықтады. Шығарылған өнімнің көлемі әрбір келесі тапсырыста екі 

есе артып отырады. 1-ші тапсырыста өнім бірлігіне 950 сағат жұмсау керек болатыны белгілі болса, 

4-ші тапсырыста шығарылған өнім бірлігіне қанша уақыт жұмсалатынын анықтаңыз. Ең жуық 

жауапты таңдаңыз. 

О а) 665 сағат; 

О б) 466 сағат; 

О в) 326 сағат; 

О г)  228 сағат. 

 

4.7. Төменде аталған Портер бойынша бәселес стратегияларға қатысты тұжырымдардың қайсысы 

қате болып табылады? 

О а) Шығындар бойынша көшбасшы масштаб әсерін қатыстыруға міндетті — бұл өзінде 

компаниялар сатылған бірлікке қатысты үстеме шығындарды үлкен көлемнің есебінен 

азайтатын жағдай; 

О б) Шығындар бойынша көшбасшы ең төмен бағаны қойып отыруға міндетті; 

О в) Дифференциациялау стратегиясы кезінде компания өз саласында бірегей компанияға 

айналуға, бәсекелестердің арасында өнімдерінің немесе қызметтерінің ерекше сапасымен 

ерекшеленуге тырысады; 

О г) Дифференциация бәсекелес артықшылыққа кепілдік бермейді, әсіресе егер стандарттық 

өнімдер клиенттерді толығымен қанағаттандырып отырса. 

 

4.8. Төменде келтірілген тұжырымдардың қайсысы теңгерімделген индикаторлар жүйесіне қатысты 

дұрыс емес болып табылады? 

О а) Бұл менеджменттің басты аспаптарының бірі, ол компанияның стратегиясын жүзеге асыру 

аясында мақсаттарға жетуді қадағалауға мүмкіндік береді; 

О б) Теңгерімделген индикаторлар жүйесі қысқамерзімді мақсаттарға көбірек бағытталған; 

О в) Теңгерімделген индикаторлар жүйесі қадағаланатын метрикалардың аздаған санын 

қамтиды; 

О г) Теңгерімделген индикаторлар жүйесі қаржылық және қаржылық емес деректерді қамтыған. 

 

Келесі шарт 4.9 және 4.10 тапсырмаларына қатысты болып табылады. 

 Компания өзіне деген нарықтағы сұраныс 100 000 бірлікті құрайтын өнім шығарады. Өндіріс 

барысында өнім үш процестен өтеді: жылыту, компоненттерді араластыру және қалыптарға таратып 

құю. Өнімнің әрбір процесте өңделу уақыты, сондай-ақ әр процестің ең үлкен ресурсы төменде 

келтірілген: 

Процестер Жылыту  

Компоненттерді 

араластыру 

Қалыптарға 

таратып 

құю 

Бір бірлігіне жұмсалатын 

уақыт (сағат) 2 1 4 

Процестің ең үлкен 

ресурсы (сағат) 220 000 120 000 380 000 

 

4.9. Өндірістік процестің ең «тар» жерін және ресурстың тапшылығын белгілеңіз.  

О а) Жылыту, 20 000 сағат; 

О б) Компоненттерді араластыру, 20 000 сағат; 

О в) Қалыптарға таратып құю, 20 000 сағат; 

О г) «Тар» жері жоқ. 

4.10. Компания шығара алатын өнім бірлігінің ең көп санын есептеңіз. 

О а) 100 000; 

О б) 110 000; 

О в) 120 000; 

О г) 95 000. 

 

4.11. Өндірістік компанияның 2 бөлімшесі бар: 1-ші және 2-ші бөлімше. 1-бөлімше сыртқы тапсырыс 

берушілерге сатылатын және 2-бөлімшеге тапсырылатын өнімді шығарады. 2-бөлімше сыртқы 

мердігерден бұл өнімнің 3000 бірлігін 40 е.б. бағамен сату туралы ұсыныс алды. Егер 2-бөлімше 

сыртқы жеткізушінің ұсынысын қабылдаса, мұның 1-бөлімшенің және тұтастай компанияның пайда 

табуына қалай әсер ететінін анықтаңыз. 

1-бөлімше бойынша келесі ақпарат бар: 

Өнімді сатудан түскен түсім: 

2-бөлімшеге 45 е.б. бағамен  – 450 000 е.б. 

Сыртқы сатып алушыларға 50 е.б. бағамен – 350 000 е.б. 

Бір бірлігінің бағасы 31 е.б. құрайтын өнімге қатысты айнымалы шығындар – 527 000 е.б. 

Тұрақты шығындар – 120 000 е.б. 

Компанияның өнімнің сыртқы сатуларының деңгейін арттыруға мүмкіндігі жоқ. 

О а) 1-бөлімше - 30 000 е.б-ке төмендеу, компания – 15 000 е.б-ке төмендеу; 

О б) 1-бөлімше - 42 000 е.б-ке төмендеу, компания – 27 000 е.б-ке төмендеу; 

О в) 1-бөлімше - 93 000 е.б-ке арту, компания – 15 000 е.б-ке арту; 

О г) 1-бөлімше - 42 000 .б-ке төмендеу, компания – 15 000 е.б-ке арту. 

 

4.12. Компания өзінде шығындарды калькуляциялаудың функционалды жүйесін енгізді. Компания 3 

түрлі өнім шығарады. Келесі қаржылық жылы төмендегідей шығындар жоспарланған: 

Ағаш өңдеу – 75 000 е.б. 

Шикізат сатып алу – 120 000 е.б. 

Білдектерді баптау шығындары – 150 000 е.б. 

Төменде өндірілетін өнім бойынша деректер көрсетілген: 

Өнімдер  Орындық Үстел Кресло 

Сметалық жылдық өндіріс, мың бірл. 160 80 70 

Партияның мөлшері, бірл. 160 40 35 

Жабдықты баптау, 1 партияға қатысты рет  2 3 5 

Сатып алуға тапсырыстар, 1 партияға 

қатысты рет 2 1 2 

Өңдеу уақыты, 1 бірлікке қатысты минут 

саны 15 45 30 

 

Бір креслоға сатып алудың сметалық шығындарын анықтаңыз. Барынша жуық жауапты таңдаңыз.   

О а) 0,86 е.б.; 

О б) 1,87 е.б.; 

О в) 1,28 е.б.; 

О г)  0,19 е.б. 

 

4.13. Есептік кезеңде 1 сағатта 9 е.б. нормативтік мөлшерлеме кезінде 15000 сағат өтелді. Еңбек 

өнімділігі бойынша ауытқу 900 е.б. (оң таңбалы) құрады. Қанша нормативтік сағат өтелгенін 

есептеңіз. Барынша жуық жауапты таңдаңыз. 

О а) 15000; 

О б) 14900; 

О в) 15100; 

О г) 15900. 

Келесі шарт 4.14. және 4.15 тапсырмаларына қатысты болып табылады 

Төменде компания өнімдерінің 1 бірлігіне қатысты сметалық ақпарат көрсетілген: 

215 е.б. сатылу бағасы. 

Негізгі материалдарға нормативтік шығындар – 75 е.б., негізгі жұмыскерлердің еңбегіне – 35 е.б., 

айнымалы үстеме шығындар – 21 е.б., тұрақты үстеме шығындар - 15 е.б. 

Смета бойынша жылына 20 000 бірлікті өндіріп сату жоспарланған болатын, бұл өнім бойынша 

нарықтың сметалық көлемі – 100 000 бірлік. Іс-жүзінде 18000 бірлік өндіріліп, сатылған болатын, 

салалық сатылымдар болжанған көлемнен 15% төмен болып шықты. 

 

4.14. Өнім бірлігінің маржасына салым негізінде есептелген нарық өлшемінің ауытқуын анықтаңыз. 

О а) 207000(О); 

О б) 252000(О); 

О в) 226800(О); 

О г) 186300(О). 

 

4.15. Өнім бірлігінің маржасына салым негізінде есептелген нарықтық үлес бойынша ауытқуды 

анықтаңыз. 

О а) 69000(П); 

О б) 69000(О); 

О в) 84000(О); 

О г) 84000(П). 

 

4.16. Төменде келтірілген факторлардың қайсысы басқарушылық бақылау жүйелері үшін 

бақыланбайтын болып табылады? 

О а) Шикізаттың жаңа жеткізушілерін іздестіру; 

О б) Жұмыскерлердің еңбегіне қатысты шығындар; 

О в) Сатылу көлемі; 

О г) Тұтынушылардың талғамындағы өзгерістер. 

 

Келесі шарт 4.17 -  4.20 тапсырмаларына қатысты болып табылады 

Компания бұйымдардың екі түрін шығарады, олар: А мен Б өнімдері. Айналымдық капиталды 

анағұрлым сапалы түрде бақылау үшін компания сметалар жүйесін енгізуді шешті. А мен Б 

бұйымдарын шығару үшін бірдей материал және қызметкерлердің бірдей еңбегі қолданылады, алайда 

олардың мөлшері өзгешеленеді. Бұйымдардың өндірісі және сатылуы жыл бойы бірқалыпты жүріп 

отырады. Өнімдер, шығындар және сату көлемдері бойынша ақпарат төменде көрсетілген. 

Өнім А Б 

Материалдар     

1-түрі, кг  2 3 

2-түрі, метр 2 5 

Еңбек шығыны, сағат     

Бастапқы өңдеу 

жұмыскерлері 2 5 

Құрастырғыш 

жұмыскерлер  4 1 

      

Сату көлемі, бірлік 4000 3800 

Кезеңнің басына 

қатысты дайын өнімнің 

қоры, бірлік. 200 300 

 

Кезеңнің соңына қарсы материал мен дайын өнімдердің қоры сұраныстың 15%-ын 

қанағаттандыратындай деңгейде қалып отыруы тиіс. Кезеңнің басына қарсы 1-түрдегі материалдың 

қалдығы – 600 кг (1 кг-ның бағасы 8 е.б.), 1-түрдегі материалдың қалдығы – 800 метр (1 метрдің 

бағасы 6 е.б.). алдын-ала өңдеу жұмыскерлерінің жалақысы сағатына 12 е.б. құрайды, ал құрастыру 

жұмыскерлерінің бағасы – сағатына 15 е.б. құрайды. 

 

4.17. Өндірілетін А мен Б түріндегі өнім бірліктерінің санын белгілеңіз. Барынша жуық жауапты 

таңдаңыз. 

О а) А 4000, Б 3800; 

О б) А 4400, Б 4070; 

О в) А 3800, Б 3500; 

О г) А 4600, Б 4370. 

 

4.18. Материалдарды пайдалану сметасын есептеп, 1-түрдегі және 2-түрдегі материалдың қанша 

мөлшерде пайдаланылатынын анықтаңыз.  

О а) 21010 кг, 29150 м; 

О б) 19400 кг, 27000 м; 

О в) 18100 кг, 25100 м; 

О г) 22310 кг, 31050 м. 

 

4.19. Материалдарды сатып алу сметасын есептеп, тұтастай компания бойынша материалдарды сатып 

алуға кететін шығындарды анықтаңыз. 

О а) 230580 е.б.; 

О б) 560440 е.б.; 

О в) 480620 е.б.; 

О г) 380960 е.б. 

 

4.20. Еңбек бойынша сметаны есептеп, тұтастай компания бойынша кезеңдегі шығындарды 

анықтаңыз. 

О а) 630480 е.б.; 

О б) 590870 е.б.; 

О в)674850 е.б.; 

О г) 480750 е.б. 

 

4.21. Компанияның жалпы шығындары У=25 000+0,28*х формуласымен сипатталады, мұндағы у-ай 

сайынғы шығындар, х – жабдықтың жұмыс істеу сағатымен өлшенетін белсенділік деңгейі. 

Жабдықтың жұмыс істеу сағатымен көрсетілген ай сайынғы белсенділік деңгейлерін регрессиялық 

талдау мен уақыт қатарларына негізделген үйлестірілген үлгіні қолдана отырып анықтауға болады:  

А=170 000+35*м, мұндағы А – маусымдық факторды ескермегенде, жабдықтық жұмыс істеу 

сағатымен алынған ай сайынғы белсенділік деңгейі, м – айдың нөмірі. 

320-шы айдың үстеме шығындарын есептеңіз, оның маусымдық индексі 1,27. 

Барынша жуық жауапты таңдаңыз. 

О а) 75736; 

О б) 89435; 

О в) 181303; 

О г) 219383. 

 

4.22. Төменде келтірілген тұжырымдардың қайсысы нөлдік сомаға ие ойындар ұғымына жатпайды? 

О а) мұның мысалы «Қамауға алынған адамның диллемасы» ойыны; 

О б) Бұл сомалары тұрақты болып келетін ойындардың ерекше түрі; 

О в) Бұл өзінде ойыншылар қолындағы ресурстарын немесе ойынның қорын арттырып немесе 

азайта алмайтын ойын; 

О г) Бұл өзінде қайсыбір ойыншының ұтып алуы екінші ойыншының ұтылғанын білдіруі шарт 

емес және керісінше. 

4.23. Төменде келтірілген тұжырымдардың қайсысы қатар ойын түрі ұғымына жатады? 

О а) Бұл ойында ойыншылар бір уақытта жүріп отырады; 

О б) Бұл ойында  бір ойыншының жүрісі жалпы цикл аяқталғанша екінші ойыншыға белгісіз 

болып келеді; 

О в) Бұл өздерінде ақпарат толық емес ойындар; 

О г) Бұл өзінде ойыншылар алдын-ала белгіленген немесе кездейсоқ тәртіппен жүріп отыра 

алатын, алайда бұл жағдайда өзгелердің алдыңғы әрекеттері туралы қандай да бір ақпаратты 

алатын ойындар. 

 

4.24. Компания келешек жобаларды бағалау үшін шешімдер бәйтерегінің негізіндегі талдауды 

пайдаланады. Жаңа жобаның бағасы мынадай: 65% - табысқа жету, құны 70 000 е.б. дейінгі 

жарнамалық кампанияны өткізген жағдайда жетістік 90% құрайды деген ықтималдық бар. Нәтижесі 

оң болған жағдайда компания 300 000 е.б. табады, олай болмағанда – 90 000 е.б. табады. Компанияға 

жарнамалық кампания үшін қандай соманы төлеген тиімді болатынын анықтаңыз. Барынша жуық 

жауапты таңдаңыз. 

О а) 52500; 

О б) 31500; 

О в) 20000; 

О г) 70000. 

 

4.25. Компания өз өнімдеріне деген келешек сұранысты бағалау үшін уақыт қатарларын талдауды 

және регрессия тәсілдерін қолданады. Компания трендтің теңдеуін жасап шығарды:  

Ө=17000+3600*у 

Ө – сатылған өнім бірліктерінің жалпы саны, у – уақыттық кезең. 

Сондай-ақ компания әр тоқсан бойынша сатылым көлемдерінің маусымдық құбылу индекстерін 

анықтады. 

1 - 230, 2 – 180, 3 – 110, 4 - 280. 

2-ші тоқсан болып табылатын 42 уақыттық кезең бойынша сатылымдар көлемін есептеңіз. Барынша 

жуық жауапты таңдаңыз. 

О а) 386860; 

О б) 470960; 

О в) 302760; 

О г) 185020. 

 

 

 

ЕМТИХАНДЫҚ ТАПСЫРМАНЫҢ СОҢЫ 

ЖАУАПТАРҒА АРНАЛҒАН ҚОСЫМША ОРЫНДАР 

№ сұраққа жауап беруге арналған орын 

ЖАУАПТАРҒА АРНАЛҒАН ҚОСЫМША ОРЫНДАР 

шимай жазбаларға/есептеулерге арналған бет 

шимай жазбаларға/есептеулерге арналған бет 

